
Кафедра Оеларускай 
і сусветнай мастацкай 
культуры Беларусісага 
дзяржарнага
універсітзта культуры:
гістарычвы тртрзт

Выхаванне дзеяча мастацкай культуры грунтуецца 
на засваенні практычных і тэарэтычных ведаў. Твор- 
чыя здольнасці аўтараў мастацкіх твораў (кампазіта- 
раў, мастакоў, драматургаў, сцэнарыстаў) і іх выка- 
наўцаў (музыкантаў-інструменталістаў, акцёраў), а так- 
сама рэжысёраў-пастаноўшчыкаў музычных і драма- 
тычных спектакляў, тэатральных відовішчаў, кінафіль- 
маў заўсёды фарміраваліся на падставе прынцыпаў тэ- 
арэтычнага асэнсавання сацыякультурных з ’яў. Разам 
з тым тэорыя і гісторыя мастацтва з ’яўляецца неаб- 
ходным, абавязковым прадметам вывучэння дпя куль- 
туролагаў, што працуюць у розных сферах прафесій- 
нага і аматарскага мастацтва.

Менавіта таму з першых дзён існавання Беларус- 
кага дзяржаўнага універсітэта культуры (першапачат- 
ковая назва — Мінскі інстытут культуры) у ім была ство- 
рана кафедра тэорыі і гісторыі культуры, цяпер яе на- 
зва — кафедра беларускай і сусветнай мастацкай куль- 
туры.

У той час на кафедры працавалі спецыялісты роз- 
ных профіляў — выкладчыкі гісторыі тэатра, выяў- 
ленчага мастацтва, гісторыі і тэорыі музыкі і інш. Пер- 
шым загадчыкам кафедры тэорыі і гісторыі культу- 
ры быў кандыдат філалагічных навук Алег Канстан- 
цінавіч Саннікаў (1928—1983). Ён вызначаўся добра- 
зычлівасцю, уважліва ставіўся да людзей, да калек- 
тыву. Сын вядомага беларускага рэжысёра, акцёра 
і педагога, народнага артыста БССР, прафесара Кан- 
станціна Мікалаевіча Саннікава, А.К.Саннікаў прыў- 
нёс у дзейнасць кафедры атмасферу інтэлігентных і 
высокапрафесійных зносін са сваімі маладымі кале- 
гамі. Падчас працы ў ВНУ ён быў ужо вядомым дас- 
ледчыкам беларускай драматургіі і беларускага на- 
роднага тэатра.

3 1983 г. кафедрай пачаў загадваць Гурый Іларыё- 
навіч Барышаў (1928—2001). Сярод навукоўцаў і педа-

гогаў Беларусі ён выдзяляўся эн- 
цыклапедычнымі ведамі ў галіне 
гісторыі і тэорыі выяўленчага і тэ- 
атральнага мастацтва, вялікай 
працаздольнасцю, навуковай ак- 
тыўнасцю. У 1990 г. Г.І.Барышаў 
абараніў дысертацыю на саіскан- 
не вучонай ступені доктара мас- 
тацтвазнаўства, атрымаў званне 
прафесара, у 1999 г. — званне 
правадзейнага члена Беларускай 
акадэміі адукацыі. Яго намаганнямі 
кафедра змяніла свой статус -  
стала выпускаючай: у 1992 г. быў 
распрацаваны новы вучэбны план 
і адкрыта адпаведная спецыяліза- 
цыя «беларуская і сусветная мас- 
тацкая культура». 3 агульнанаву- 
ковай ка-
федра пе- ЯВЯК2; Ш !
ратварыла- 
ся ў спецы- 
яльную і з 
гэтага часу 
пачала на- 
з ы в а ц ц а 
ка  ф е д р а 
«беларус- 
кай і сус- 
в е т н а й 
культуры».
3 1994 г. ёй 
з а га д в а е  
доктар ма- 
с та ц тв а з - 
н а ўс  т в а , 
праф есар  
Вера Паў- 
лаўна Пра- 
капцова.

У 1996 г.
пры кафедры была адкрыта ма- 
г іс тр а тур а  па спе ц ы ял ьн асц і 
«мастацтва» і асп ірантура  па 
спецыяльнасці «тэорыя і гісто- 
рыя м а ста ц тв а » . Н авуковая 
праблематыка магістэрскіх і ас- 
п іранцкіх даследаванняў прад- 
стаўлена вельмі шырока і ахоп- 
лівае пытанні гісторы і і тэорыі 
развіцця мастацкай культуры ў 
Беларусі, асобных відаў мастац- 
тва, кампаратыўнага аналізу іх 
узаемадзеяння, пытанні фармі- 
равання жанраў, семіётыкі і се- 
мантыкі твораў мастацтва і г.д.

А .К .С ан н іка ў , Г .І.Б ары -  
шаў, В .П.Пракапцова падаб- 
ралі высокапрафесійны пе-

д агагічны  калекты ў, ства- 
рылі на кафедры атмасферу  
высокай духоўнасці, інтэлі- 
ген тн а сц і. Амаль ш то ўсе  
выкладчыкі, якія сёння пра- 
цуюць на каф едры , маюць 
навуковыя ступені і вучоныя 
званні.

Вельмі добра працуе кандыдат 
мастацтвазнаўства Наталля Ана- 
тольеўна Агафонава. Яна вядома 
не толькі як кінакрытык і навуко- 
вец, але і як таленавіты выклад- 
чык. Яе падручнікам карыстаюцца 
і ў школах, і ў ВНУ.

На кафедры выкарыстоўва- 
юцца не толькі традыцыйныя, але

і інавацыйныя тэхналогіі выкла- 
дання: камп’ютэрныя праграмы- 
тэсты (аўтар — дацэнт В.А.Гра- 
чова), вучэбны дапам ожнік на 
СР-носьбіце (аўтар — прафесар
B.П.Пракапцова), відэакомплекс 
па кінамастацтву (аўтар — дацэнт 
Н.А.Агафонава), аўдыёкомплекс 
па музычнаму мастацтву (аўтары 
— выкладчык Л.В.Ізмаілава і да- 
цэнт В.Р.Гудзей-Каштальян). Да 
інавацый можна аднесці і прак- 
ты кумы -экскурсіі па культурна- 
гістарычных мясцінах Беларусі 
(гэтым займ аю цца кандыдаты 
пе д ага гічны х  навук, дацэнты
C.У.Хрол і А.М.Пацыенка, стар- 
шыя выкладчыкі І.М .Гатоўчыц і 
Я.Я.Барысава). Мір, Навагрудак,

Нясвіж, Крэва, Гальшаны, Магі- 
лёў і іншыя мясціны штогод на- 
ведваюць студэнты і выкладчыкі 
кафедры.

Д зя кую чы  н ам аган ням  
В .П .П ракапцовай у 2 0 0 2  г. 
каф едра беларускай і сус- 
ветнай мастацкай культуры 
ўпершыню распачала набор 
на новую спецыяльнасць — 
кампараты ўнае (параўналь- 
н а е ) м а с т а ц т в а з н а ў с т в а . 
Гэта другая спецыялізацыя, 
па якой рыхтуюцца студэн- 
ты . П ер ш ая  — вы кладчы к  
сусветнай м астацкай куль- 
туры — ужо сёння адзначы- 

ла юбілей  
— 10 гадоў 
існавання. 
Для арга - 

_  нізацыі ву-
ч э б н а г а 
п р а ц э с у  
па новай  
спецыяль- 
насці рас- 
п р а ц а в а -  
ны вучэб- 
ны п л ан , 
які не мае  
аналагаў у 
іншых на- 
вучальных 
у с т а н о - 
вах.  У ім 
п р а д у г -  
леджваец- 
ца вы ву- 
ч э н н е 

гісторыі і тэорыі ўсіх відаў 
мастацтва — музычнага, тэ- 
а тр ал ь н а га , вы яўленчага, 
кіна- і тэлемастацтва, а так- 
сама ёсць тут і рэцэнзенцкі 
практы кум, дызайн.

Спецыяліст, які рыхтуецца па 
азначанай спецыяльнасці, прыз- 
начаны для працы ва ўстановах 
культуры (філармоніях, тэатрах, 
кінатэатрах, музеях, навукова- 
даследчых установах, цэнтрах 
культуры і інш.), а таксама ў ся- 
рэдніх спецыяльных і вышэйшых 
навучальных установах, дзе вык- 
ладаецца інтэграваны курс гісто- 
рыі мастацтваў (музычнага, тэ- 
атральнага, выяўленчага, кіно).

Ён будзе валодаць сучаснымі методыкамі аналітычнай дзей- 
насці ў галіне кампаратыўнага мастацтвазнаўства, навыкамі 
комплекснага даследавання з ’яў у сферы мастацкай куль- 
туры.

3 кафедрай супрацоўнічаюць дактары мастацтвазнаўства 
А.В.Сабалеўскі, В.Ф.Нячай, Т.Д.Арлова, кандыдаты мастацт- 
вазнаўства А.А.Лабовіч, Н.Ц.Фральцова, Г.В.Ратнікаў, Н.А.Юў- 
чанка, В.С.Каваленка, А.М.Пікулік, В.А.Мядзведзева, А.М.Кар- 
пілава, Л.І.Маленка, Л.В.Дамненкова, Б.А.Лазука. Усе яны вя- 
домыя даследчыкі ў галіне мастацтва.

За час існавання кафедры выкладчыкамі было распраца- 
вана шмат традыцыйных вучэбных курсаў па гісторыі мастац- 
тваў. Але разам з імі распрацоўваліся такія спецыфічныя кур- 
сы, як тэхніка сцэны і мастацкае афармленне спектакля, сцэ- 
нічнае афармленне танца і народны касцюм, тэорыя драмы, 
уводзіны ў мастацтвазнаўства, мастацтвазнаўчы семінар, 
аналіз помнікаў мастацтва, мастацка-матэрыяльная культу- 
ра, міфы ў мастацтве, мастацкая адукацыя ў Беларусі, му- 
зычны тэатр, тэлебачанне ў сістэме экранных мастацтваў, 
постмадэрнізм у кіно і інш.

Выкладчыцкі склад кафедры мае вельмі высокі навуковы па- 
тэнцыял: за апошнія 10 гадоў былі апублікаваны 4 манаграфіі,
7 вучэбнах дапаможнікаў, каля 20 вучэбных праграм, больш за 
50 артыкулаў у энцыклапедыях, каля 200 навуковых і публіцыс- 
тычных артыкулаў. Выкладчыкі кафедры пастаянна прымаюць 
удзел у рабоце рэспубліканскіх і міжнародных канферэнцый.

У сакавіку 2002 года адбылася арганізаваная кафедрай 
першая навуковая канферэнцыя, якая была прысвечана 10- 
годдзю адкрыцця спецыялізацыі «беларуская і сусветная ма- 
стацкая культура». У гэтай канферэнцыі, якая пачала адлік 
сістэматычных сустрэч тэарэтыкаў і практыкаў у галіне бе- 
ларускай і сусветнай мастацкай культуры, прымалі ўдзел вык- 
ладчыкі, аспіранты, выпускнікі кафедры і госці з іншых наву- 
кова-адукацыйных устаноў. Многія з удзельнікаў канферэн- 
цыі звярнулі ўвагу на тое, што вялікі навуковы мастацтваз- 
наўчы матэрыял, які назапашаны дыпломнікамі кафедры, за- 
стаецца пакуль што не запатрабаваным з боку практыкаў 
мастацкай адукацыі.

За 10 гадоў кафедрай падрыхтаваны дзесяткі спецыя- 
лістаў, якія цяпер выкладаюць розныя віды мастацтваў, сус- 
ветную мастацкую культуру і шэраг культуралагічных дыс- 
цыплін у школах, культурна-адукацыйных установах, калед- 
жах і ВНУ Беларусі. Многія маюць ступені бакалаўра і ма- 
гістра.

На завяршаючым этапе прафесійнай падрыхтоўкі сту- 
дэнты праводзяць даследаванне, якое абараняюць як дып- 
ломную работу. Адметнай рысай дыпломных работ, што 
рыхтуюцца на кафедры айчыннай і сусветнай мастацкай 
культуры, з ’яўляецца іх кампаратыўнасць. Выяўленне асаб- 
лівасцей і творчых дасягненняў розных эпох, культур, цы- 
вілізацый, аналіз развіцця ў гісторыка-культурным кантэкс- 
це так званых вечных тэм і вобразаў даюць магчымасць 
рабіць новыя, нетрывіяльныя высновы, адстойваць сучас- 
ныя погляды на мастацкі працэс.

На жаль, вялікая колькасць выдатных дыпломных работ 
застаецца ў фондах універсітэта. Таму ў журнале “ Музыч- 
нае і тэатральнае мастацтва: праблемы выкладання» мы па- 
чынаем серыю публікацый найбольш цікавых і грунтоўных 
дыпломных даследаванняў выпускнікоў кафедры айчыннай 
і сусветнай мастацкай культуры.

